
16.01.2018 

Inatsisartut suleriaasianni  §  37 imm. 1 naapertorlugu Naalakkersuisunut apeqqutit imaattut 

matumuuna saqqummiuppara: 

 

Naalakkersuisunut apeqqut: 

1. Nunaqarfiit qassit bankimiit aningaasanut automat-tinik (Pengeautomat) peqartinneqarpat? 

2. Bankimiit Aningaasanik tigusineq ataaseq nuna tamakkerlugu assigiimmik akeqartin-

neqarpa? qanoq tigusisoq akiliisarpa? 

3. Nunaqarfinniit ilaquttanut aningaasanik nassiussisoqaraangat qanoq annertutigisumik 

akileeqqaarlutik nassitsisarpat? Akia nuna tamakkerlugu assigiippa? 

4. Akiligassanik akiliinermi innuttaasoq bankimut akiliummik (Gebyr)qassinik akiliisarpa? 

5. Tigusinermi, nassitsinermi akiligassanillu akiliinermi aningaasat qaavatigut akiliissutaasartut 

qanoq amerlatigisut ukiumut isertitsissutaasarpat?   

6. Taamatut ingerlatsineq iluanaarutaava/amingartoorutaava? 

7. Pilersaaruteqartoqarpa Nunaqarfiit aningaasanut automatinik aningaaserivinniit sullinneqa-

lernissaannut? Sumi? qaqugulu? 

(Inatsisartunut ilaasortaq Mala Høy Kuko, Siumut)  

 

 

Tunngavilersuut: 

Nunaqarfinni bankeqarnikkut aningaasanik tigusisarnerup ilungersunartuusarnera innuttaasunit 

nunatsinni angalasarninni paasitinneqartuarpunga. Aningaasanik tigusiniartarneq ilaanneeriarluni 

ulapinnerup nalaani akisusinnaasarnera nunaqarfinni grønlandsbankeqarfiunngitsuni 

oqaatigineqartuartarpoq. Taamaammat ullormut arlalinnik tigusisarsimagaanni aamma 

akisusinnaasarnera oqaatigisarpaat, kiisalu aningaasanik nassitsissagunik ilaquttaminnut 

immaqaluunniit ernuttaminnut atuartuutiminnulluunniit taava aamma aningaasat suli annertunerusut 

atortariaqartarsimavaat. 

Taamaammat paaserusunnarpoq aningaasanik tigusissuteqarfeqanngitsuni aningaasat bankinut 

akiliutit qanoq annertutigisut kaaviiaartinneqartarnersut. Arlaatigullu pitsanngorsaasoqarniarnersoq 

Naalakkersuisut tungaaninngaaniit. 

Apeqquteqaatimma ullut suliffiusut qulit iluanni akineqareersimanissaat kissaatigaara. 

 


